	ԱՄՓՈՓԱԹԵՐԹ
«Բեռների միջազգային ավտոտրանսպորտային փոխադրումների պայմանագրի մասին» կոնվենցիայի (CMR) e-CMR լրացուցիչ արձանագրության նախագծի վերաբերյալ ստացված դիտողությունների և առաջարկությունների


	
	ՀՀ ֆինանսների նախարարություն
	05.02.2024թ N 04/5-2/4785-2024

	
	«Բեռների միջազգային ավտոտրանսպորտային փոխադրումների պայմանագրի մասին» կոնվենցիայի (CMR) e-CMR լրացուցիչ արձանագրության 11-րդ հոդվածով («Վեճը») սահմանվում է, որ սույն արձանագրության մեկնաբանման կամ կիրառման վերաբերյալ երկու կամ ավելի կողմերի միջև ծագած ցանկացած վեճ, որը կողմերը չեն կարողանում կարգավորել բանակցությունների կամ այլ միջոցներով, տվյալ կողմերից որևէ մեկի խնդրանքով կարգավորման համար կարող է փոխանցվել Արդարադատության միջազգային դատարան: Պայմանավորված այդ հանգամանքով՝ նշված հոդվածին համապատասխան պայմանների ի հայտ գալը կհանգեցնի ՀՀ պետական բյուջեից լրացուցիչ ծախսերի կատարման անհրաժեշտության։
	Ընդունվել է

	
	ՀՀ արտաքին գործերի նախարարություն
	01.03.2024թ N 1111/11864-24

	
	Արձանագրությունը տրամադրում է իրավական շրջանակ և չափորոշիչներ՝ «Բեռների միջազգային ավտոտրանսպորտային փոխադրումների պայմանագրի մասին» կոնվենցիայով (CMR) սահմանված բեռնագրերի էլեկտրոնային կառավարման համար: Բեռների միջազգային ավտոտրանսպորտային փոխադրումների պայմանագրի մասին կոնվենցիան Հայաստանի Հանրապետության համար ուժի մեջ է մտել 2006թ. սեպտեմբերի 7-ին: Վերոնշյալ արձանագրությամբ նախատեսված բեռնագրերի էլեկտրոնային կառավարումը հնարավորություն կտա՝ նվազեցնելու տրանսպորտային ծառայությունների ծախսերը, արդիականացնելու ապրանքատրանսպորտային ծառայությունները, դյուրացնելու տեղեկատվության հասանելիությունը, բարձրացնելու բեռնափոխադրումների ծառայությունների թափանցիկությունը, բարելավելու դրանց կառավարումն ու հսկողությունը՝ խթանելով տնտեսական մրցունակությունը: Արձանագրությանը միանալը կնպաստի բեռնափոխադրումների ծառայությունների թվայնացմանը, ինչն էլ բխում է Հայաստանի թվայնացման 2021-2025թթ ռազմավարությունից: Հաշվի առնելով վերոգրյալը՝ 2008 թվականի փետրվարի 20-ին ստորագրված Բեռների միջազգային ավտոտրանսպորտային փոխադրումների պայմանագրի մասին» կոնվենցիայի (CMR)՝ էլեկտրոնային բեռնագրի վերաբերյալ լրացուցիչ արձանագրության վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։

	Ընդունվել է

	
	ՀՀ արդարադատության նախարարություն
	20․02․2024թ․ N /14.2.1/6420-2024

	
	[bookmark: _GoBack]Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: Միաժամանակ հայտնում եմ, որ Արձանագրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 6-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 6-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով: Անձնական տվյալներ պարունակելու դեպքում Արձանագրությամբ նախատեսված տեղեկությունների փոխանցումը պետք է իրականացվի «Անձնական տվյալների պաշտպանության մասին» օրենքի 27-րդ հոդվածին համապատասխան: 
	Ընդունվել է

	
	ՀՀ պետական եկամուտների կոմիտե
	28.02.2024 N 01/5-4/11754-2024

	
	«Բեռների միջազգային ավտոտրանսպորտային փոխադրումների պայմանագրի մասին» կոնվենցիայի (CMR) e-CMR լրացուցիչ արձանագրության վերաբերյալ Պետական եկամուտների կոմիտեն առաջարկություններ և դիտողություններ չունի։
	Ընդունվել է

	
	ՀՀ պետական գույքի կառավարման կոմիտե
	11․03․2024թ․ N 01/12.5/1502-2024

	
	«Բեռների միջազգային ավտոտրանսպորտային փոխադրումների պայմանագրի մասին» կոնվենցիայի (CMR) e-CMR լրացուցիչ արձանագրությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 

	Ընդունվել է



